
A dì 31 ditto si havé nuova del nostro Zeneral da Mar Piero Loredan,

Procurator, come sopra le acque di Corsicha lui haveva

preso molti naviliotti cargi di vini, ogi, carne salada et molte altre

vituarie, le qualli andava a Zenova et ha sapudo come in Zenova

è una grandissima carestia et che le ditte vituarie lui le ha destribuide[

lle] alle c<i>urme nostre. Che è statto una manna haverlle

trovade.

A dì 9 Xbrio fo posto una per 100. Avè 64 di sì, 83 di no, 2 non

sinsiere. Non fo presa, et iterum posta, et parlato del besogno se

ha del danaro. Fo preso: 78 di sì, 71 di no, 1 non sinciera.

A dì 26 zener fo preso di mandar il stendardo di Capetanio Zeneral

in Armada al Loredan, nostro Zeneral da Mar, qual per la

pressa, quando fo armado, andò senza esserli datto e così fo fatto,

et mandotolli.

A dì 27 ditto fo fatto do Proveditor in Armada del ditto nostro

Zeneral, et armar qui delle altre galie et far Soracomitti per

in<gran>dir più l’armada et così fo eletti Provedidori Vidal Miani

et Silvestro Moresini, et fatti Soracomitti questi 7: sier Allvise Loredan

quondam sier,a) sier Marco Zen, cavalier, sier Zorzi Soranzo

quondam sier Cabriel, sier Zuan Gradenigo, sier Bortolamio

Lombardo, sier Arseni Duodo, sier Lucha <da> Pesaro.

Anchora, fo preso de mandar la galia di Piero Zen al nostro

Luogotenente in Armada Andrea Mocenigo <per> farlli assaver

delle nostre do galie che gierano rotte, et li homeni di quelle errano

stà menadi presoni /. . . /offa,b) et per il simille il forzo delle

mercadancie che gierano stà recuperade le giera andà in man d’i

nostri <nemic>i che ne farà guera con el nostro medemo.

